
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 27-Ի N 375-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
 
	Հիմք ընդունելով «Նորմատիվ իրավական ակտերի մասին» ՀՀ օրենքի 33-րդ  հոդվածը` Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2014 թվականի մարտի 27-ի «Սոցիալական փաթեթի շահառուների, ինչպես նաև պետության կողմից երաշխավորված անվճար և արտոնյալ պայմաններով առողջության առաջնային պահպանման և նեղ մասնագիտական ծառայություններ իրականացնող կազմակերպությունների աշխատողների` պետության կողմից երաշխավորված անվճար և արտոնյալ պայմաններով բժշկական օգնության և սպասարկման կազմակերպման ու ֆինանսավորման կարգը, նրանց` պետության կողմից երաշխավորված անվճար և արտոնյալ բժշկական օգնության ու սպասարկման ծառայությունների փաթեթը, փաթեթի հասանելիության նպատակով էլեկտրոնային շտեմարանների ձևավորման ու վարման կարգը, ինչպես նաև Հայաստանի Հանրապետության առողջապահության նախարարության և ապահովագրության ծառայություններ մատուցող ընկերությունների միջեվ կնքվող պայմանագրի օրինակելի ձևը հաստատելու մասին» N 375-Ն որոշման (այսուհետ` որոշում) մեջ կատարել  լրացումներ.
1) որոշման Հավելված N 1-ի 2-րդ կետի 2-րդ ենթակետի ա.» պարբերությունում պետության բառից հետո լրացնել կամ համայնքային բառերը, 
2) որոշման Հավելված N 1-ի 2-րդ կետի 2-րդ ենթակետի բ.» պարբերությունում պետության բառից հետո լրացնել կամ համայնքային բառերը, 
3) որոշման Հավելված N 1-ի 2-րդ կետի 2-րդ ենթակետի բ.» պարբերությունում (բժշկական կենտրոններ, հիվանդանոցներ, ծննդատներ) բառերից հետո լրացնել , արյան փոխներարկման կայանների բառերը, 
4) որոշման Հավելված N 1-ի 2-րդ կետի 2-րդ ենթակետի գ.» պարբերությունում պետության բառից հետո լրացնել կամ համայնքային և ամբուլատոր-պոլիկլինիկական բառերից հետո՝ և շտապ բառերը:
2. Սույն որոշումը ուժի մեջ է մտնում պաշտոնական հրապարակմանը հաջորդող օրվանից:























ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 27-Ի ԹԻՎ 375-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

1. Ընթացիկ իրավիճակը և իրավական ակտի ընդունման անհրաժեշտությունը
«Հայաստանի Հանրապետության կառավարության 2014 թվականի մարտի 27-ի N 375-Ն որոշման մեջ լրացումներ կատարելու մասին» Կառավարության որոշման (այսուհետ՝ որոշում) նախագծի մշակումը պայմանավորված է առողջապահության ոլորտում ընթացող բարեփոխումներով: 
Ներկայումս, Հայաստանի Հանրապետության պետական բյուջեի «Պետական հիմնարկների և կազմակերպությունների աշխատողների բժշկական օգնության և սպասարկման ծառայություններ» ծրագրով սոցիալական փաթեթի շահառուների առողջապահական փաթեթի շրջանակներում բժշկական օգնությունը և սպասարկումը իրականացվում է կառավարության 2012 թվականի դեկտեմբերի 27-ի N 1691-Ն որոշման համաձայն սոցիալական փաթեթի շահառուներին և  կառավարության 2018 թվականի  դեկտեմբերի 20-ի N 1558-Ն որոշման համաձայն նաև առողջապահական ոլորտի հետևյալ կազմակերպությունների աշխատողները.
1) 50 տոկոս և ավելի պետության բաժնեմաս ունեցող միայն ամբուլատոր-պոլիկլինիկական բժշկական օգնություն և սպասարկում իրականացնող կազմակերպությունների (դիսպանսերներ, պոլիկլինիկաներ, ընտանեկան բժշկության կենտրոններ, առողջության առաջնային պահպանման կենտրոններ, բժշկական ամբուլատորիաներ, գյուղական առողջության կենտրոններ) հաստիքացուցակով նախատեսված հաստիք զբաղեցնող և նորմալ աշխատաժամանակի 50 տոկոսից ավելի աշխատաժամանակով աշխատողները (այդ թվում` վարչական)՝ բացառությամբ տնտեսական (տեխնիկական) սպասարկում իրականացնող աշխատողների,
2)  մարզերում գործող 50 տոկոս և ավելի պետության բաժնեմաս ունեցող հիվանդանոցային և արտահիվանդանոցային ծառայություններ իրականացնող կազմակերպությունների (բժշկական կենտրոններ, հիվանդանոցներ, ծննդատներ) հաստիքացուցակով նախատեսված հաստիք զբաղեցնող և նորմալ աշխատաժամանակի 50 տոկոս և ավելի աշխատաժամանակով աշխատողները (այդ թվում` վարչական)՝ բացառությամբ տնտեսական (տեխնիկական) սպասարկում իրականացնող աշխատողների,
3)  Երևան քաղաքում գործող 50 տոկոս և ավելի պետության բաժնեմաս ունեցող հիվանդանոցային և արտահիվանդանոցային ծառայություններ իրականացնող կազմակերպությունների (բժշկական կենտրոններ, հիվանդանոցներ, ծննդատներ) ամբուլատոր-պոլիկլինիկական բժշկական օգնություն իրականացնող հաստիքացուցակով նախատեսված հաստիք զբաղեցնող և նորմալ աշխատաժամանակի 50 տոկոսից ավելի աշխատաժամանակով բուժաշխատողները (ավագ, միջին և կրտսեր)։
Սոցիալական արդարության սկզբունքից ելնելով, հնարավորության սահմաններում, անհրաժեշտություն է առաջացել  Երևանի Շտապ բուժօգնություն ՓԲԸ-ի և հանրապետության մարզերի արյան փոխներարկման կայանների աշխատակիցներին նույնպես ներառել Ծրագրի շրջանակներում բժշկական օգնություն և սպասարկում ստանալու իրավունք ունեցող շահառուների ցանկում և նրանց համար նույնպես ձեռք բերել առողջության ապահովագրության փաթեթներ:

2. Առաջարկվող կարգավորման բնույթը

Նախագծով նախատեսվում է կառավարության 2014 թվականի մարտի 27-ի N 375-Ն որոշման մեջ կատարել լրացումներ: Մասնավորապես.
առաջարկվում է վերանայել Ծրագրի  շրջանակներում բժշկական օգնություն և սպասարկում ստացող շահառուների ցանկը՝ այդ ցանկում ներառել և առողջապահական փաթեթներ ձեռք բերել.
1) մարզերում` 50 տոկոս և ավելի պետության բաժնեմաս ունեցող արյան փոխներարկման կայանների բոլոր աշխատողների համար՝ բացառությամբ տնտեսական (տեխնիկական) սպասարկում իրականացնող աշխատողների (թվով մոտ 50 աշխատակից),
	2) Երևան քաղաքում` պետության կողմից երաշխավորված անվճար և արտոնյալ պայմաններով բժշկական օգնություն և սպասարկում իրականացնող Երևանի քաղաքապետարանի Շտապ բուժօգնություն ՓԲԸ-ի ավագ, միջին և կրտսեր բուժաշխատողների համար (թվով մոտ 560 աշխատակից):
Առաջարկվում է նշված կազմակերպությունների բուժաշխատողների համար (թվով մոտ 610 աշխատակից) սահմանել փաթեթից օգտվող մնացած բուժաշխատողների համար նախատեսված նույն  առողջապահական ծառայությունների փաթեթը:  Նոր շահառուների ապահովագրման գումարը կազմում է շուրջ 18,0 մլն դրամ, որը կիրականացվի «Սոցիալական անապահով և առանձին խմբերի անձանց բժշկական օգնություն» ծրագրի «Պետական հիմնարկների և կազմակերպությունների աշխատողների բժշկական օգնություն և սպասարկման ծառայություններ» միջոցառման գծով նախատեսված միջոցների շրջանակներում և լրացուցիչ ֆինանսական միջոցներ չեն պահանջվի: 
Նախագծով առաջարկվում է նաև 2014 թվականի մարտի 27-Ի N375-Ն որոշման N1 հավելվածի 2-րդ կետի 2-րդ ենթակետի ա, բ և գ պարբերությունները պետության բառից հետո լրացնել կամ համայնքային բառերով՝ հաշվի առնելով այն հանգամանքը, որ ծրագրի շրջանակներում արդեն իսկ ընդգրկված են ոչ միայն 50 տոկոս և ավելի պետության բաժնեմաս ունեցող, այլ նաև համայնքային ենթակայության բժշկական կազմակերպությունների աշխատակիցները:

3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագծի մշակմանը մասնակցել են Հայաստանի Հանրապետության առողջապահության նախարարությունը:
4. Ակնկալվող արդյունքը
Նախագծով առաջարկվող փոփոխությունների արդյունքում առողջապահության ոլորտի ևս շուրջ 610 աշխատողների համար ձեռք կբերվեն առողջապահության փաթեթներ և նշված անձանց բժշկական օգնությունը կիրականացվի պետության կողմից երաշխավորված անվճար և արտոնյալ պայմաններով: Արդյունքում  շահառուների բժշկական օգնությունը կդառնա որակյալ, հասանելի և մատչելի: Շահառուները  անխոչընդոտ հնարավորություններ կունենան իրենց նախընտրած բժշկական հաստատությունում, համապատասխան բժշկական փաթեթի շրջանակներում ստանալ անհրաժեշտ բժշկական ծառայություններ: 

